
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

[ ১০৬ ]





ঝিল্লীরবে গায় নিশা বিরাম সঙ্গীত।”
খুলিতে লাগিল সবে বীর আভরণ,

শীর্ষক, কঞ্চুক, চর্ম্ম সারসন আদি।

ছাড়িলা ধনুর মুষ্ঠি, উন্মোচিলা তূণী।

পূত প্রস্রবণ জলে মার্জ্জি কলেবর

সুখ সেব্য পেয় ভোজ্য ভুঞ্জি মহাসুখে

বিনিদ্র হইল ত্বরা হিমাচল শিরে।

এদিকে অসুর কুল জয়োল্লাস রঙ্গ

পরিহরি তবে, রণক্ষেত্র মাঝে ক্রমে

লভিল বিরাম; মরি শান্তির চাদর

বিছাইল যেন কেহ ধরণী উপরে।
কতক্ষণে তবে উষা আসি দেখা দিল,

বিচিত্র সুচিত্র পট দুকরে দুখানি;—

বিরাম রঙ্গেতে লেখা বামকর পট,

দক্ষিণ করের খানি অনুরাগ রঙে।—

বিরাগে লিখিছে ধনী;—যাইছে চন্দ্রমা

অস্তাচলে, তারা দলে লয়ে; অবসন্ন,

বিবর্ণ বরণ নিশা পতির বিয়োগে;

সম্বরিছে সুখ লীলা সজল নয়নে,

মরি, কুমুদিনী কুল! পশিছে শ্বাপদ,

দুরাচার, ধীরে ধীরে নিভৃত নিবাসে।

অনুরাগে যথা;—রবি সহস্রাশু, পুনঃ

